
O‘ZBEKISTON RESPUBLIKASIDA 
MAISHIY XIZMAT KО‘RSATISH 
TARMOG‘INI RIVOJLANTIRISHNING 
IJTIMOIY-IQTISODIY AHAMIYATI

Annotatsiya: Mazkur maqolada aholiga maishiy xizmatlar ko‘rsatish sohasining hozirgi iqtisodiy 
sharoitdagi ijtimoiy-iqtisodiy o‘rni hamda ushbu yo‘nalishni rivojlantirishning dolzarbligi yoritilgan. Globallashuv 
jarayonlarining chuqurlashuvi, raqobatning kuchayishi, aholining daromadlari va turli ehtiyojlarining kengayib 
borishi sharoitida maishiy xizmatlarning aholi hayot sifati, bandlik darajasi hamda vaqt resurslaridan oqilona 
foydalanishdagi ahamiyati tahlil qilingan. Shuningdek, maishiy xizmatlarning iqtisodiy mazmuni, bajaradigan 
asosiy vazifalari va xizmatlar bozoridagi mavqei ochib berilgan. O‘zbekistonda mazkur faoliyat yo‘nalishining 
rivojlanishini ta’minlovchi institutsional mexanizmlar hamda me’yoriy-huquqiy asoslar ham ko‘rib chiqilgan. 
Tadqiqot natijalari maishiy xizmatlar sohasini rivojlantirish aholi farovonligini yuksaltirish, qo‘shimcha bandlik 
imkoniyatlarini shakllantirish, tadbirkorlikni rag‘batlantirish va hududlarning barqaror iqtisodiy taraqqiyotiga 
erishishda muhim ahamiyat kasb etishini ko‘rsatadi.

Kalit so‘zlar: maishiy xizmatlar, xizmat ko‘rsatish sohasi, xizmatlar bozori, hayot sifati, aholi bandligi, 
tadbirkorlik faoliyati, aholi farovonligi, xizmat ko‘rsatish sifati, hududiy taraqqiyot.

Abstract: This article explores the socio-economic role of the household services sector in the 
contemporary economy and highlights the growing need to promote its further development. The study assesses 
the contribution of household services to living conditions, employment opportunities, and the rational use of 
household time in the context of globalization, increasing market competition, and the expansion of population 
needs and preferences. The paper further examines the economic essence of household services, their principal 
functions, and their position within the broader service market. In addition, attention is given to the institutional 
arrangements and regulatory framework shaping the development of household services in Uzbekistan. The 
results demonstrate that strengthening the household services sector can contribute signifi cantly to enhancing 
population welfare, generating additional employment, encouraging entrepreneurial initiatives, and fostering 
balanced and sustainable economic development across regions.

Keywords: household services, service industry, service market, quality of life, employment, entrepreneurial 
activity, population welfare, service quality, regional development.

Аннотация: В статье раскрывается социально-экономическая роль сферы бытового 
обслуживания населения в современной экономике и обосновывается актуальность ее дальнейшего 
развития. Рассматривается значение бытовых услуг в повышении качества жизни населения, 
расширении возможностей занятости и рациональном использовании временных ресурсов домашних 

хозяйств в условиях глобализационных процессов, усиления рыночной конкуренции и расширения 
потребительских запросов населения. Раскрываются экономическое содержание бытовых услуг, их 
ключевые функции и место в структуре современного рынка услуг. Кроме того, рассматриваются 
институциональные механизмы и нормативно-правовые основы, регулирующие развитие сферы 
бытового обслуживания в Узбекистане. Полученные результаты свидетельствуют о том, что 
совершенствование сферы бытовых услуг способствует повышению благосостояния населения, 
созданию дополнительных рабочих мест, активизации предпринимательства и обеспечению 
устойчивого социально-экономического развития регионов.

Ключевые слова: бытовое обслуживание, сфера услуг, рынок услуг, качество жизни, занятость 
населения, предпринимательская деятельность, благосостояние населения, качество обслуживания, 
региональное развитие.

K I R I S H
Jahonning taraqqiy etgan mamlakatlarida globallashuv jarayoni hamda uning xizmatlar bozori shakllanishi 

va rivojlanishiga bo‘lgan ta’siridan kelib chiqqan holda qator muammolarning ilmiy yechimini ta’minlash yuzasidan 
maqsadli ilmiy izlanishlar olib borilmoqda. Xususan, xizmatlar bozori egiluvchanligi, institusionallashuvi va 
ijtimoiylashuvining kuchayishi, xizmatlar bozoridagi raqobat, yuqori ta’lim va kasb darajasini talab qiluvchi 
yangi faoliyat turlarining rivojlanishi, ish vaqti yangi modellaridan foydalanish, ishlovchilar daromadlarining 
ko‘payishi, milliy mehnat bozori hamda transmilliy kompaniyalar va Xalqaro mehnat tashkiloti o‘zaro faoliyatini 
rivojlantirishga yo‘naltirilgan ilmiy izlanishlarga alohida e’tibor qaratilgan.

Jahonda globallashuv jarayonining chuqurlashuvi, raqobatning keskinlashuvi, ishlab chiqarish va xizmatlar 
ko‘rsatish darajasini oshirishda sifat ko‘rsatkichlarining ustuvorligi sharoitida xizmat ko‘rsatish, jumladan, 
maishiy xizmat ko‘rsatish sohalarining ijtimoiy-iqtisodiy ahamiyati tobora ortib bormoqda. Mazkur sohalar 
rivojlanishiga bo‘lgan obyektiv zarurat aholi turmush darajasi sifatini yuksaltirishi bilan bir qatorda, ish bilan 
bandlik darajasining ortishiga ijobiy ta’siri bilan ham izohlanadi. “Rivojlangan mamlakatlarda xizmat ko‘rsatish 
sohasi yalpi ichki mahsulotdagi ulushi 75 foiz va ish bilan bandlar salmog‘i 70 foizdan ortiqni tashkil etmoqda. 
Iqtisodiyot tarmoqlarining xizmat ko‘rsatish sohasida bandlik Yevropaning rivojlangan mamlakatlarida 75, 
AQShda 80, Yaponiyada 82 foizdan ortadi»1. Aynan shu nuqtai nazardan, jahon miqyosida xizmatlar sohasini 
rivojlantirish, xizmatlar hajmi va sifatini oshirgan holda, xizmatlarning zamonaviy turlarini ishlab chiqishga 
alohida e’tibor qaratilmoqda.

M A V Z U G A  O I D  A D A B I Y O T L A R  S H A R H I
Maishiy xizmat sohasining shakllanishi va rivojlanishi ko‘pgina olimlarning asarlarida tadqiq etilgan. 

Jumladan, J.M. Keyns, M.Ye. Porter, M.R. Kramer, Y.A. Shumpeter, T. Sakaiya, K.X. Xaksever, B.R. Render, 
R.S. Rassel, R.G. Merdik va boshqalar tomonidan ilmiy-metodologik jihatlari tadqiq qilingan [1, 2, 3]. MDH 
mamlakatlarida esa maishiy xizmat ko‘rsatish sohasi rivojlanishining nazariy va uslubiy jihatlari V.M. Vlasova, 
N.A. Baturina, L. Pashkevich, D.R. Gibadullina, D.G. Demyanov, A.D. Domnin, Ye.Yu. Zayas, M.S. Yegorixina, 
Ye.A. Shamin, O.Yu. Rudakova va boshqa olimlar tomonidan atroflicha o‘rganilgan [4, 5, 6].

Xizmat ko‘rsatish va servis sohasi, shuningdek, maishiy xizmatlar bozorining rivojlanish muammolari 
xususida respublikamiz iqtisodchi olimlaridan M.E. Po‘latov, M.Q. Pardayev, M.M. Muxammedov, D.R. Zaynalov, 
Q.J. Mirzayev, D.X. Aslanova, B.A. Abdukarimov, A.M. Saidov, J.I. Isroilov va boshqalar ilmiy izlanishlar olib 
bormoqdalar [7, 8, 9].

T A D Q I Q O T  M E T O D O L O G I YA S I
Tadqiqotda tizimli, statistik, qiyosiy taqqoslash va dinamik tahlil usullaridan foydalanildi. 2021–2025-yillardagi 

xizmatlar dinamikasi o‘rganildi.

T A H L I L  V A  N A T I J A L A R
Hozirgi kunda respublikamizda xizmatlar sohasini rivojlantirish va uning samaradorligini oshirishga quyidagi 

tashkiliy-iqtisodiy imkoniyatlar xizmat qilmoqda:
– xizmatlar sohasini modernizatsiyalash va diversifikatsiyalashning izchil rivojlanib borayotganligi;

1	  http://www.worldbank.org/eca/russian/data/

– xizmatlar sohasi va bozorini rivojlantirish hamda samaradorligini oshirish bo‘yicha aniq innovatsion 
yo‘nalishlarning belgilab olinayotganligi;

– xizmatlar sohasini rivojlantirishda turli tashqi omillar (tabiiy ofatlar, kasallik va pandemiya oqibatlari) 
ta’sirlarining hududlarda yetarli darajada hisobga olinayotganligi;

– xizmatlar sohasini rivojlantirish jarayonlari va chora-tadbirlarida raqamli iqtisodiyot talablariga mos 
tashkiliy-iqtisodiy mexanizmning takomillashtirib borilayotganligi;

– xizmatlar sohasini rivojlantirishda jahon tajribasi, ayniqsa, industrial rivojlangan xorijiy davlatlarda 
erishilgan ilg‘or yutuqlardan respublika va uning hududlarida samarali foydalanilayotganligi;

– xizmatlar sohasini rivojlantirishda innovatsiyaning keng qo‘llanilayotganligi, ayniqsa, kelajak xizmatlari, 
yangilikka asoslangan xizmatlar bo‘yicha tizimli ishlarning yo‘lga qo‘yilayotganligi va h.k. (1-jadval) [10].

1-jadval. 
O‘zbekistonda xizmat ko‘rsatish sohasi asosiy ko‘rsatkichlarining o‘sish sur’atlari2

Ko‘rsatkichlar nomi 2021 2022 2023 2024 2025 2025-yilda 2021-
yilga nisbatan, %da

Mamlakat YAIMda xizmat ko‘rsatish 
sohasining ulushi, % 38,6 41,5 46,2 47,4 48,6 125,9

Jami ko‘rsatilgan bozor xizmatlari hajmi, trln so‘m 389,4 509,6 664,8 840,1 1050,3 269,7
Aholi jon boshiga xizmatlar hajmi, mln so‘m 11,2 14,3 18,3 22,6 27,7 248,6

1-jadval ma’lumotlari 2021–2025-yillarda O‘zbekistonda xizmat ko‘rsatish sohasining barqaror o‘sish 
tendensiyasiga ega bo‘lganini ko‘rsatadi. Xizmatlarning YAIMdagi ulushi 38,6 foizdan 48,6 foizga, jami 
ko‘rsatilgan bozor xizmatlari hajmi esa 389,4 trln so‘mdan 1050,3 trln so‘mga yetgan. Aholi jon boshiga to‘g‘ri 
keladigan xizmatlar hajmi 11,2 mln so‘mdan 27,7 mln so‘mga oshib, 2025-yilda 2021-yilga nisbatan 248,6 
foizni tashkil etgan. Bu ko‘rsatkichlar xizmatlar sohasining iqtisodiyotdagi ahamiyati ortib borayotganini va aholi 
ehtiyojlarini qondirishda uning roli kuchayganini ko‘rsatadi (2-jadval).

2-jadval.
O‘zbekistonda iqtisodiy faoliyatning asosiy turlari bo‘yicha ko‘rsatilgan xizmatlar hajmining o‘zgarishi, trln. so‘m3

Xizmatlar turi 2021 2022 2023 2024 2025 2025-yil 2021-yilga 
nisbatan, %da

Xizmatlar, jami 389,4 509,6 664,8 840,1 1050,3 269,7

Aloqa va axborotlashtirish xizmatlari 20,4 27,9 39,7 56,9 79,5 390,5

Moliyaviy xizmatlar 60,1 81,4 108,0 135,8 171,9 285,8

Transport xizmatlari 74,7 92,3 118,3 151,8 188,3 252,0

Yashash va ovqatlanish xizmatlari 71,8 107,6 145,8 183,9 227,0 316,1

Savdo xizmatlari 85,8 103,5 128,8 155,0 187,0 218,0

Ko‘chmas mulk bilan bog‘liq xizmatlar 10,9 13,0 16,6 20,9 25,9 237,1

Ta’lim sohasidagi xizmatlar 15,8 20,6 25,8 32,1 39,6 251,3

Sog‘liqni saqlash va ijtimoiy xizmatlar 7,9 10,2 13,0 16,0 19,9 252,2

Ijara va lizing bo‘yicha xizmatlar 5,6 6,8 7,8 9,9 12,8 228,8

Kompyuterlar, shaxsiy foydalanish 
buyumlari va maishiy tovarlarni ta’mirlash 

bo‘yicha xizmatlar
6,3 7,7 9,5 11,7 14,4 227,5

Shaxsiy xizmatlar 7,5 9,6 12,1 15,6 19,9 264,5

Me’morchilik, muhandislik izlanishlari, 
texnik sinovlar va tahlil sohasidagi 

xizmatlar
6,6 7,7 8,9 10,6 13,1 197,0

Boshqa xizmatlar 16,0 21,4 30,5 40,0 51,2 320,4

2	 O‘zbekiston Respublikasi Milliy statistika qo‘mitasi ma’lumotlari asosida muallif tomonidan tuzilgan
3	  O‘zbekiston Respublikasi Milliy statistika qo‘mitasi ma’lumotlari asosida muallif tomonidan tuzilgan

2-jadval ma’lumotlari 2021–2025-yillarda O‘zbekistonda iqtisodiy faoliyatning asosiy turlari bo‘yicha 
ko‘rsatilgan xizmatlar hajmi barqaror o‘sganini ko‘rsatadi. Xizmatlar jami hajmi 2021-yildagi 389,4 trln so‘mdan 
2025-yilda 1050,3 trln so‘mga yetgan bo‘lib, o‘sish 269,7 foizni tashkil etgan. Ayniqsa, axborot va aloqa 
xizmatlari 390,5 foiz, yashash va ovqatlanish xizmatlari 316,1 foiz, boshqa xizmatlar 320,4 foizga o‘sib, eng 
yuqori dinamikani namoyon etgan. Maishiy xizmatlarga yaqin bo‘lgan kompyuterlar, shaxsiy buyumlar va 
maishiy tovarlarni ta’mirlash xizmatlari 227,5 foiz, shaxsiy xizmatlar esa 264,5 foizga oshgani ushbu sohaning 
ham izchil rivojlanayotganini ko‘rsatadi.

Xizmat ko‘rsatish sohasining rivojlanishini tahlil qilish natijalari shuni ko‘rsatadiki, uning rivojlanish darajasi 
hududlar kesimida keskin farq qiladi. Shuningdek, respublikada xizmat turlari bo‘yicha transport va savdo 
xizmatlari kabi an’anaviy xizmat turlari ustunlik qiladi [11]. Shuning uchun, rivojlangan davlatlar tajribalaridan 
kelib chiqib, mamlakatda xizmat ko‘rsatishning yuqori texnologiyalarga asoslangan axborot va aloqa, biznes, 
sug‘urta, moliya va boshqa turlarini rivojlantirish, xizmat ko‘rsatish korxonalarining innovatsion faolligini oshirish 
maqsadga muvofiqdir [12].

X U L O S A  V A  T A K L I F L A R
Maishiy xizmat ko‘rsatish korxonalarida investitsiya faoliyatini amalga oshirish bo‘yicha qabul qilinayotgan 

dasturlar va chora-tadbirlar uning samaradorligini oshishiga xizmat qilmoqda. Mazkur holat alohida korxonalar 
va uning tarmoqlarida qo‘yilgan maqsadlarga belgilangan vaqtda erishish shart-sharoitlarini yaxshilaydi. 
Bundan esa, xizmat ko‘rsatish sohasini iqtisodiyotning boshqa tarmoqlariga nisbatan alohida o‘ziga xos 
jihatlarga egaligidan dalolat beradi.

Bizningcha, yurtimizda xizmat ko‘rsatish sohasini rivojlantirish quyidagi yo‘nalishlarda bo‘lishi maqsadga 
muvofiqdir:

– xizmatlar ko‘rsatish sohasi tarmoqlarida tadbirkorlik faolligini oshirish yuzasidan optimal shart-sharoitlarni 
yaratish, xususan, ushbu yo‘nalishda hududlarning rivojlanish xususiyatlaridan kelib chiqib, istiqbolli dasturlarni 
realizatsiya qilish;

– sohada moliya-bank, aholiga transport xizmatlari, qurilish, axborot, tibbiy va kommunal xizmatlar, 
shuningdek, qishloq hududlarida xizmatning an’anaviy turlari, agroturizmni rivojlantirishning istiqbolli rejasini 
ishlab chiqish. Shuningdek, transport, turizm va muhandislik-kommunikatsiya infratuzilmalarini rivojlantirish;

– xizmat ko‘rsatish sohasida ko‘rsatilayotgan xizmatlar turlarini diversifikatsiyalash asosida ularning hajmini 
oshirish va sifatini yaxshilash, xizmatlar turlarini diversifikatsiyalash;

– qishloq joylarda servis faoliyatini kengaytirish va rivojlantirish, xususan, agroturizm, qishloq aholisiga 
ko‘rsatiladigan kommunal, maishiy, suvdan foydalanish, uy-joylarni ta’mirlash va qurish, veterinariya, qishloq 
xo‘jalik mahsulotlarini qayta ishlash va ularni qadoqlash kabi xizmatlar turlarini kengaytirish;

– respublikada an’anaviy xizmat turlarini rivojlantirish, ayrim unutib ketilgan milliy hunarmandchilikka oid 
xizmat turlarini qayta tiklash;

– xizmatlarning zamonaviy turlarini, xususan, yuridik, konsalting, bank, moliya, sug‘urta, lizing, raqamli 
xizmatlar ko‘rsatish kabilarni jadal rivojlantirish;

– respublikaning xizmatlar eksportini oshirish uchun mazkur soha korxonalarining jahon bozoridagi 
xizmatlar miqdori va sifatini yaxshilash;

– mutaxassis-kadrlarni tayyorlash, kasbiy tayyorgarligini oshirish, ularni kasbga qayta tayyorlash hamda 
malakasini oshirish bo‘yicha korxonalar tomonidan o‘quv yurtlariga buyurtmalarni shakllantirish [13].

